
300 
 

3. Сухомлинский, В.А. О воспитании [Текст] / В.А. Сухомлинский. –М., 1975. – 38 с. 

4. КР Президентинин «Инсандын руханий-адеп-ахлактык өнүгүүсү жана дене тарбиясы 

жөнүндө» жарлыгы. 2021-жылдын 29-январь. 

 

Рецензент: музыка кафедрасынын доценти, композитор Бөдөшов А. 

 

 

УДК 37.036. 

DOI 10.33514/1694-7851-2021-2-300-304 

Джакыпов К.К. 

 И. Арабаев ат. КМУнун КМББФнын деканы, п.и.к., доц.м.а.  

Джакыпов К.К. 

декан факультета художественной культуры и образования КГУ им. И. Арабаева, к.п.н., и.о. 

доцента  

К.К. Dzhakypov 

Candidate of Pedagogical Sciences, Dean of the Faculty of Art Culture and Education of I. 

Arabayev KSU, Associate Professor 

 

САЛТТУУ МУЗЫКА КАРАЖАТТАРЫ АРКЫЛУУ СТУДЕНТТЕРДИН 

ЭСТЕТИКАЛЫК МАДАНИЯТЫН КАЛЫПТАНДЫРУУ – УЧУРДУН 

КЕЧИКТИРИЛГИС МАСЕЛЕЛЕРИ 

 ФОРМИРОВАНИЕ ЭСТЕТИЧЕСКОЙ КУЛЬТУРЫ СТУДЕНТОВ ПОСРЕДСТВОМ 

ТРАДИЦИОННЫХ МУЗЫКАЛЬНЫХ СРЕДСТВ – АКТУАЛЬНАЯ ПРОБЛЕМА 

СОВРЕМЕННОСТИ  

FORMATION OF AESTHETIC CULTURE OF STUDENTS THROUGH TRADITIONAL 

MUSICAL MEANS - A PRESSING PROBLEM OF OUR TIME 

 

Аннотация: Макалада XXI кылымдын башында ааламдашуу шартында Кыргыз 

республикасында орчундуу маселеге айланган мамлекетик идеологиянын алсыздыгы, жан 

дүйнөдөгү боштук, башкача айтканда, социалдык жана жеке жашоонун негизги максаттарын, 

идеалдарын жана маңызын аныктаган жогорку руханий дөөлөттөр тутумунун бузулушу, 

адамдын жашоосунун, адамдык баалуулуктар – илим-билимдин, абийирдин, ар-намыстын, 

кадыр-барктын тѳмѳн бааланышы тууралуу көрүнүштөргө токтолуп, бул багытта мамлекет 

тарабынан жана көркөм билим берүүчү окуу жайлары жагынан жасалып жаткан кадамдар 

тууралуу маалымат берүү менен аны чечүүгө карата аткарылуусу зарыл болгон иш чаралар 

жана айрым маселелер тууралуу пикирин билдирет. 

Аннотация: В данной статье автор выражает свои взгляды о душевной пустоте 

являющейся последствием посредственной государственной идеологии, которая становится 

основательной проблемой в Кыргызской Республике в условиях глобализации в начале XXI 

века, т.е. о нарушении системы высших духовных ценностей, определяющих идеалы и 

сущность основных целей общественной и личной жизни,ориентируясь на общечеловеческие 

ценности человеческой жизни – на феномен обесценивания науки, совести, чести и 

достоинства, а также предоставляет информации о действиях, предпринятых государством в 

этом направлении и в отношении художественных школ и выражает свое мнение о мерах, 

которые необходимо принять, и проблемах в этом направлении, нуждающихся в 

незамедлительном решении. 

Annotation: In this article the author expresses his views on the mental emptiness being a 

consequence of mediocre state ideology, which becomes a fundamental problem in the Kyrgyz 

Republic in the conditions of globalization at the beginning of the XXI century, that is, the violation 

of the system of higher spiritual values that determine the ideals and essence of the main goals of 

public and personal life, focusing on the universal values of human life - the phenomenon of 

depreciation of science, conscience, honor and dignity, and provides information on the actions taken 

by the state in this direction and in relation to art schools and expresses its opinion on the measures to 

be taken and the problems in this direction that need immediate solution. 

 Негизги  сөздөр: маданият, эстетикалык маданият, кризистик абал, инсанды тарбиялоо, 

руханий байлык, ааламдашуу, көркөм билим берүү, инсанды калыптандыруу. 

Ключевые слова: культура, эстетическая культура, кризисная ситуация, развитие 

личности, духовное богатство, глобализация, художественное образование, формирование 

личности. 
Keywords: culture, aesthetic culture, crisis situation, personality development, spiritual wealth, 

globalization, art education, personality formation. 

  

 XXI кылымдын башында дүйнөдө болуп жаткан тарыхый өзгөрүүлөрдүн өзгөчөлүктөрү 

эгемен Кыргыз Республикасынын да жашоосунун бардык тармактарына таасирин тийгизди. 

Учурда Кыргызстандын руханий жашоосуна көпчүлүк эксперттер, кризистик абалда, деген 

аныктаманы беришет. Мындай абалдын бир көрүнүшү болуп мамлекетик идеологиянын 

алсыздыгы, жан дүйнөдөгү боштук, башкача айтканда, социалдык жана жеке жашоонун 

негизги максаттарын, идеалдарын жана маңызын аныктаган жогорку руханий дөөлөттөр 

тутумунун бузулушу, адамдын жашоосунун, адамдык баалуулуктар – илим-билимдин, 

абийирдин, ар-намыстын, кадыр-барктын тѳмѳн бааланышы эсептелет. Мунун бардыгы 

акыркы он жылдыкта өзгөчө акыркы үч-төрт жылды камтыган коррупциялашкан 

экономикалык, социалдык кризистин күч алуусун шарттаган пандемиянын фонунда өзүнүн 

апогейине жетип баратат. Андан чыгуу жолу коомчулуктан чечкиндүү кадамдарды талап 

кылууда. Ошол максаттагы элдик толкундоолор, өлкөбүздө жыл башында өткөн президенттик 

шайлоонун жана референдумдун жыйынтыктары “экономикалык жана коомдук-саясий 

чөйрөдө» “тазалануу” кадамдарынын жасалып, элибиздин ондогон жылдар натыйжасын бере 

албаган парламенттик башкаруудан баш тартып президенттик башкарууну тандап алуусу, 

өлкө ичин туташ каптап калган бул терс көрүнүштөрдү чечүүгө жасалган алгачкы 

кадамдардын башталгандыгынан кабар берүүдө. 

Заманбап коомдо глобалдашуу жана регионалдашуунун карама-каршы процесстеринин 

натыйжасында пайда болгон эки айкын тенденция бар: бир жагынан, дүйнөлүк маданияттардын 

симбиоздошусуунун үстөмдүгү, экинчи жагынан, эгемендүүлүк жылдарында улуттук 

маданиятка, нарк-насилибизге болгон кызыгуунун өсүшү. Улуттук маданияттын кылымдар бою 

сакталып калган эс тутумунда топтолгон элдик нарк-насил азыркы жаш муундарга руханий жана 

физикалык жактан өсүп-өнүгүүнүн жолдорун көрсөтүп, ички жана тышкы биримдикке, жалпы 

дүйнө жана инсандын жан дүйнө гармониясына жетишүүсүнө өбөлгө түзөт. Инсандын 

гармониялык өнүгүүсүнүн негизги таянычы катары биз карап жаткан элдик музыкада улуттук 

дүйнө таанымдын жана мүнөздүн өзгөчөлүктөрү чагылдырылып, ѳзѳгүндѳ адамдын улуттук 

идеалы, ошондой эле элдин маданий каада-салттары жатат. Соңку мезгилде мамлекеттин негизги 

маселелеринин бири болгон билим берүү, маданий жана маалыматтык саясаты, элдин тарыхына 

жана маданиятына таянып тарбия берүү системасын калыптандырууга тиешелүү көңүл бурулбай 

келди. Негизинен айрым инсандардын демилегси менен айрым долбоолор иш алып барып анан 

айрым бир жолку өтүп кетүүчү кампаниялык иш аракеттер басымдуулук кылуучу. Ал эми 

мамлекетибизде жаралган руханий маселелерди чечүүгө системалуу, илимий жактан негизделген 

пландуу жана максаттуу кадамдар талап кылынат. 

Ошондой болсо да өлкөбүздө аткарылып жаткан айрым көрүнүктүү иш чаралардын таасири 

жаш муундарыбыздын улуттук аң сезимин ойготуп, алардын жан дүйнөсүндө жагымдуу 

таасирлердин калыптануусуна жардам берип жатканына маани бербей коюуга болбойт. 

Бул багытта эгемендүүлүккө ээ болгон жылдар аралыгында өз учурунда КР Президентинин 

жарлыгы менен 2016-жыл “Маданият жана тарых” жылы деп жарыяланса, 2017-жыл “Адеп, ыйман 

жана маданият” жылы деп жарыяланып, кыргыз коомчулугу , окумуштуулар жана илимий 

мекемелер, жогорку окуу жайлары, мамлекеттик бардык уюмдар ошол жылдары үзгүлтүксүз 

кыргыз элинин тарыхый-маданий мурастарын изилдөө максатында ар кандай иш чаралардын 

өткөрүлүүсүтинин жарлыгы менен 2016-жыл “Маданият жана тарых” жылы деп жарыяланса, 2017-

жыл “Адеп, ыйман жана маданият” жылы деп жарыяланып, кыргыз коомчулугу , окумуштуулар  

Чолпон-Ата шаарында II, III Дүйнөлүк көчмөндөр оюну өткөрүлүп (2016,2018-ж.), анда 

көчмөндөрдүн спорттук оюндары гана көрсөтүлбөстөн, негизги иш чараларда көчмөн 

кыргыздардын маданий салттарын калыбына келтирүү маселелери каралды. 

Жакынкы аралыкта жасалган дагы бир олуттуу кадам катары 2021-жылдын 29-

январында КР Президенти С. Жапаров «Инсандын адеп-ахлактык өнүгүүсү жана дене 

тарбиясы» жөнүндө жарлыкка кол коюусу болду. 

Анда Кыргыз Республикасында ички саясаттын эң маанилүү багытын – жогорку 

моралдык ченемдерди, каада-салттарды, салттуу болгон үй-бүлөлүк жана коомдук 

баалуулуктарды, сергек жашоону өздөштүрүү, Кыргызстан элдеринин маданиятарынын 

дөөлөтүн, кайталангыстыгын жана бирдиктүүлүгүн чагылдырган жалпы адамзаттык 

баалуулуктардын системасына өтүү аркылуу жарандарды тарбиялоону колдоо максатында 

токтом кылды. 

 Мамлекеттик деңгээлдеги мындай иш чаралардын колго алынуусунун түпкү натыйжасы 

инсандын эстетикалык маданиятынын өнүгүүсүнө жана калыптануусуна ишенимдүү өбөлгө болот. 

Ошондуктан бул багытта жалпы коомчулук менен бирге КР билим берүү жана маданият 

тармагында эмгектенгендер конкреттүү милдеттерди алуусу зарыл маселелерден деп ойлойбуз[3].  

Билим берүүдөгү башкы максат – инсандын эстетикалык маданиятын 

калыптандырууга жетишүү үчүн зарыл шарттардын бири бул жаштарды ата-бабаларыбыздан 

мурас болуп келе жаткан көркөм өнөрдүн бай казынасына тартуу болуп саналат. Эстетикалык 

маданият адамдын ишмердүүлүгүнүн ар кандай чөйрөлөрүндө зарыл болгон руханий 

жөндөмдөрүн шайкеш келтирип, өнүктүрөт. Окутуудагы бул багыт болочок адистерди 

даярдоо процессин оптималдаштырат, курчап турган дүйнөнү сулуулук мыйзамдарына 

ылайык түшүнүп, кабыл алып жараткан жаш адистердин кесиптик ишмердүүлүгүнүн 

маанилүүлүгүн жогорулатат [1].  

Студенттердин эстетикалык табитин, муктаждыктарын, баалуулук багыттарын жана 

эстетикалык тажрыйбасын калыптандырууга массалык маданияттын таасири дагы бир 

актуалдуу көйгөй болуп саналат. Массалык маданияттын эстетикасы тривиалдуу жана 

оригиналдуу, агрессивдүү жана сентименталдык, вульгардык жана татаал нерселер ортосундагы 

туруктуу тең салмактуулук аракети менен мүнөздөлөт. Массалык маданият көпчүлүктүн эс алуу, 

көңүл ачуу, оюн, баарлашуу, эмоционалдык ордун толтуруу, эс алуу ж.б. муктаждыктарын 

канааттандырат. Анын аудиториясы абдан кѳп. Массалык маданият элдин назик табитин же 

руханий изденүүсүн чагылдырбайт, элдик маданиятка караганда көркөм баалуулугу аз болот. 

Массалык маданият адамдардын утурумдук муктаждыктарын канааттандырат, ар бир окуяга 

реакция кылат жана аны чагылдырат, ал эл аралык жана улуттук болушу да мүмкүн.  

Учурдагы кырдаал, массалык маалымат каражаттарынын эч кандай тескөөсүз коё 

берилиши, интернеттин эркин пайдаланылышы, мобилдик байланыш, түрлүү сайттар жаштардын 

ирээтсиз баш аламан маалыматтарды кабыл алуусу анын ичинде кунарсыз музыкалык 

чыгармалардын эфирден тынымсыз берилүүсү жаш муундардын музыкалык дүйнөдүгү багытын 

жоготуп эстетикалык табитинин мукуроосуна алып келүүдө. Мындай көрүнүш менен күрөшүүдө 

жалпы коомчулук менен бирге билим берүү тармагы да өзүнүн позициясын аныктап, 

активдүүлүгүн жогорулатуусу заман талабына айланууда. 

И. Арабаев ат. КМУнун көркөм маданият жана билим берүү факультети 70 жылдан ашуун 

убакыттан бери өлкөбүз үчүн көркөм билим берүү багытында кадрларды даярдоону ишке ашырып 

келет. Учурда факультетте 550600 – көркөм билим берүү багыты боюнча музыкалык билим берүү, 

көркөм сүрөт, эмгекке окутуу, дизайн адистиктери боюнча болочок мугалимдерди даярдоонун 

үстүндө иш алып барууда. 

Аталган адистиктер боюнча жалпы билим берүүчү орто мектептерде эстетикалык циклдагы: 

музыка, көркөм өнөр, технология сабактарын окутуучу мугалимдер билим алышат. Жарлыкка 

ылайык көркөм маданият жана билим берүү факультетинде жакынкы 5 жылга карата кабыл 

алынган иш пландарга өзгөртүүлөр киргизилүүдө. Бул иш чаралардын катарында: окуу 

пландарына, окуу программаларына, окуу китептеринин мазмунун жаңылоо, инсанга эстетикалык 

тарбия берүүдө улуттук нарктуулуктарга, салттуу маданиятыбызга, каада-салт, үрп-адаттарыбызга 

басым жасоого, алардын мазмунунда камтылган эстетикалык баалуулуктарды ар тараптан ачып 

көргөзүп, андагы каражаттар аркылуу болчок мугалимдердин руханий дүйнөсүнүн негизин түзгөн 

эстетикалык маданиятын калыптандыруу маселеси коюлууда2. 

Бул багытта кайрадан кароого коюлган жогорку билим берүүнүн мамлекеттик стандартына 

айрым өзгөртүүлөр сунушталды. Алардын ичинде музыкалык билим берүү дисциплиналар 

тизмесине кыргыз элинин музыкалык аспаптарынын негизгиси болгон комуз аспабын мурда 

окутулуп жүргөндөй негизги аспап статусунан алып, кошумча аспап катары киргизүү сунушталды. 

Аталган сунуш боюнча түшүндүрмө берсек, бул биринчиден комуз аспабын негизги аспап катары 

бүткөндөрдү мектептерде музыка сабагын өтүүдө жаралган кыйынчылыктардан коргосо, 

экинчиден музыка бөлүмүндө окуган ар бир студент улутуна карабастан комуз аспабын биринчи 

курстан 4-курска чейин 8 кредит менен окууга жана мамлекеттик аттестацияда бир күү ойноп 

берүүгө милдеттендирилет. Мындай чечим ар бир музыка мугалими кыргыз элинин комуз аспабы, 

анын тарых-таржымалы, комуз күүлөрү менен жакындан таанышып, аны аткаруу көндүмдөрүнө ээ 

болуусуна ыңгайлуу шарт түзүлөт.  

Мындан сырткары факультеттин музыка бөлүмүнүн окуу планына тандоо курсу боюнча 

фольклор дисциплинасы киргизилген. Буга чейин фольклор кружок катары факультеттин айрым 

студенттери, окутуучулары менен кошулуп концерттик чыгуулар үчүн гана иш жүргүзүп келсе, 

учурда тандоо курсу катары ар бир студент кыргыздын салттуу аспаптары, алардын түрлөрү, 

диапазону, ойноо ыкмалары, аларда аткарылуучу салттуу чыгармалар жана салттык музыканы 

аткаручулардын өмүрү жана чыгармачылыгы боюнча кеңири маалымат алууга шарт түзүлдү. 

Мындай иш аракеттер жалпысынан студенттердин көркөм билим алуусу менен катар алардын 

салттуу музыка аркылуу эстетикалык маданиятынын калыптануусуна олуттуу таасирин тийгизери 

байкалды. 

Ошону менен катар “Кыргыз музыкасынын тарыхы” дисциплинасынын окуу 

программасына олуттуу көңүл буруу маселеси күн тартибинде турат. 

Аталган иш аракеттердин жардамы менен студенттердин эстетикалык маданиятын 

калыптандыруунун аныкталган тѳмѳнкү критерийлери боюнча иш алып баруу негизги маселе 

катары каралууда. Алар: студенттердин элдик музыкалык салттарга болгон кызыгуусу; элдик көркөм 

искусствону кабыл алуусу жана өздөштүрүүсү; студенттердин активдүү чыгармачылык 

ишмердүүлүккө жөндөмдүүлүгү, музыкалык иш чараларга катышуусу. 

Жыйынтыктап айтканда ааламдаштыруу шартында мамлекетибизде байкалып жаткан 

руханий кризисти жоюу, акыркы жылдары олуттуу көңүл бурулбай калган маданиятыбызды 

жандандыруу жана өркүндөтүү, аны андан ары өнүктүрүү кыргыз коомчулугунун алдында 

турган кечиктирилгис милдеттердин бири. Учурда жүрүм-туруму, дүйнө таанымы, дүйнөгө 

жана ѳзүнѳ болгон мамилеси чыгармачыл багытта болгон, эстетикалык эмоцияларды, 

сезимдерди туя билген жана маданият дүйнѳсүндѳ өз мүмкүнчүлүктөрүн ишке ашырууга 

жөндөмдүү болгон жаш муундардын эстетикалык маданиятын тарбиялоо маселеси өзгөчө 

мааниге ээ. Элдик музыкалык маданият – бул студенттердин эстетикалык жактан өнүгүшүнүн 

керектүү гана эмес, конкреттүү объективдүү фактору болуп саналат. Элдик музыкада 

эстетикалык башат алдын ала программаланган. Коомубузда болуп жаткан жан дүйнө 

жакырчылыгы элдик музыкалык маданияттын мүмкүнчүлүктѳрүн пайдалануунун 

актуалдуулугун көрсөтүп жатат, анткени ага мүнөздүү болгон эстетикалык баалуулуктар жаш 

муундун эстетикалык маданиятынын өнүгүшүнө олуттуу таасир эте алары тарыхта 

далилденген. 

Бул багытта иш алып барып жаткан көркөм билим берүү окуу жайлары коомубуздун 

эртеңки келечеги болгон жаш муундарды алардын ичинде болочок музыка мугалимдерине 

билим-тарбия берүүдө элдик музыканын эстетикалык каражаттарын пайдалануу менен 

эстетикалык маданиятынын калыптануусу үчүн болгон мүмкүнчүлүктөрдү колдонуп 

аракеттенүүбүз учрдун кечиктирилгис маселелери. 

КӨРКӨМ-ЖАСАЛГА КОЛДОНМО ӨНӨРДҮН БИЗДИН 

КҮНДӨЛҮК ЖАШОО ТУРМУШУБУЗДАГЫ РОЛУ 

РОЛЬ ХУДОЖЕСТВЕННО-ПРИКЛАДНОГО ТВОРЧЕСТВА В НАШЕЙ 

ПОВСЕДНЕВНОЙ ЖИЗНИ  

OUR ARTISTIC DESIGN IN ART AND THE ROLE OF DAILY LIFE 

 

Аннотация: Макалада көркөм-жасалга колдонмо өнөрдү окутуу процессинде, 

күнүмдүк жашоодо колдонуу канчалык маанилүү экендиги талкууланат.  Өрөр 

чыгармалары инсандын чыгармачылык ишмердүүлүгүнүн калыптанышына чоң түрткү 

берип, эмгек активдүүлүгүн жогорулатып, студенттердин эстетикалык маданияттын 

калыптандыруу, кесиптик билим берүүнүн сапатын көтөрүү маселелери көрсөтүлдү.  

Аннотация: В статье обсуждаются такие вопросы как, насколько важно обучение 

художественно-прикладному творчеству и их применение в повседневной жизни. Какой 

толчок дает произведения искусств в становлении личности, и раскрыты вопросы 

улучщение качеств професионального образования в становлении эстетической культуры 

студентов. 

Annotation: The article discusses the importance of the use of decorative arts in the 

process of teaching, in everyday life. Art works have given a great impetuous to the formation 

of creative activity, increase labor activity, the formation of aesthetic culture of students, 

improving the quality of vocational education. 

Негизги сөздөр: көркөм-жасалга колдонмо өнөр, эстетикалык тарбия, көркөм 

ишмердүүлүк, композиция, окуу-тарбия процесси, жөндөмдүүлүк, чыгармачылык.  

 Ключевые слова: Художественно-декоративно прикладное искусство, 

эстетическое воспитание, художественное деятельность, учебный воспитательный прцесс, 

способности, творчество. 


